
Kvinnherad kommune 

 

 

Dato: 11.05.2023 

 

 

Planinitiativ   

Detaljregulering for Høylandsbygd industribase 
 

Røysaneset Industribase AS og Halsnøy Industribase AS er eigarar av industribasen i Høylandsbygd 

på Halsnøy. Aktiviteten på området er knytt til ulike typar maritime tenester, der m.a. Halsnøy Dokk, 

Tronds Marine Service og Elektroen AS er etablert med skipsverft, industribase, verkstad, lager og 

kontor. Dei seinare åra har det blitt rydda opp på området, og det er lagt langsiktige planar for utvikling 

og drift på området. I samband med revisjon av kommuneplanen sin arealdel er det spelt inn utvida 

arealbruk til næring samt ferdsel/hamn ut i sjø. Deler av dette innspelet er teke inn i høyringsforslaget 

til ny kommuneplan (føremåla næring og ferdsel).  

Tiltakshavar ønskjer å oppdatere deler av eksisterande reguleringsplan for området, samt utvide 

planområdet for å utvikle hamne- og kaifasilitetane på området, samt sikre sjøområdet for ferdsel inn til 

næringsområdet. Det er på bakgrunn av dette ein søker om oppstartsmøte, og vedlagt er planinitiativ 

og forslag til plangrense.  

 

 
Figur 1. Øvst: Bilde av korleis området var før opprydding av området. Nedst: Bilde av området slik det framstår i dag.  

Planinitiativ 

a) gjer greie for 
bakgrunnen og 
formålet med 
planen 

Føremålet med planen er næringsføremål knytt til maritim industri. Det er planar om 

å vidareføre dagens aktivitet på området, samt utvide og foredle anlegga og 

aktiviteten på området.  

 

Området er i dag nytta av Tronds Marine og Halsnøy Dokk med fleire. Under er ein 

figur som viser dagens aktivitet og verksemder på området.  

 

 
 

Dagens reguleringsplan er frå 1980 og har få føringar for utvikling på området. Ein 

ønskjer å oppdatere den delen av reguleringsplanen som er knytt til næringsføremåla, 

og legge grunnlaget for framtidsretta maritim næringsaktivitet med gode kaifasilitetar, 

samt å sikre areala nærmast næringsområdet til ferdsel og hamn.  

 

 
 

 

 



 

Relevante nylege søknadar om tiltak: 

I mars 2023 ga Kvinnherad forvaltningsutval 

løye til planering og terrenginngrep, vedtak 

2023/16.  Dette omfattar areal på om lag 3,3 

dekar regulert til næring sørvest i plan-

området, ved Havnaskåro, sjå blide til høgre. 

 

 

b) skildring av 
planområdet og 
om planarbeidet 
vil få verknader 
utanfor 
planområdet 

Planområdet er om lag 480 daa stort. Tiltakshavar har spelt inn arealbruk til 

kommuneplanen som omfattar utviding av næringsføremål i sjø og ferdsel-

/hamneområdet utanfor. Deler av innspelt er teke inn i forslag til ny kommuneplan på 

høyring. Plangrensa er tilpassa forslag til næringsføremål og ferdsel i forslag til ny 

kommuneplan. 

 

Prinsippskisse for arealbruk knytt til næringsverksemda er synt i figuren under. 

Områda utanfor desse tiltaka er tenkt regulert til ferdsel/hamn. 

  
 

Store deler av planområdet på land er avsett til næringsføremål i gjeldande 

kommune- og reguleringsplan. Planområdet er vesentleg større enn dette, sjå kart 

bokstav g) om forholdet til gjeldande planar. Det er avsett om lag 200 dekar til 

næringsføremål i forslag til ny kommuneplan. Det er berre delar av dette som er 

planlagt for næringsføremål, ca. 30-50 dekar utover dagens næringsareal, som i 

hovudsak vil vera knytt til nye kaiareal. Resterande areal vil vera føremål til hamn og 

ferdsel.  

 

Det har vore aktiv drift på området sidan 1970-talet. I tidlegare tider når det var mest 

aktivitet på området jobba det om lag 500 personar her, i seinare tid har talet på 

tilsette vore vesentleg lågare. Med den nye utviklinga på området ein no legg opp til 

gir det grunnlag for fleire arbeidarar på området enn i dag.  

 

https://prod01.elementscloud.no/publikum/964967636/Case/1830


 

Påverknad av planen på område som ligg utanfor planområdet er: 

- Vegtilkomst: Hovudtilkomst til området er via fylkesveg 500, Sæbøvegen/ 

Halsnøyvegen. Det er to avkøyringar frå fylkesvegen der hovudtilkomst er via 

Høylandsbygdvegen, Fv. 5048. Alternativt er via Toftevågsvegen, Fv. 5054. Det 

er om lag 6 km frå Landa (kryss til Sydnes) fram til næringsområdet.  

ÅDT på Høylandsbygdvegen er registrert til 750 og 650 fram til planområdet. 

Fartsgrensa varierer mellom 50 og 80 km/t. Registrert vegbreidde varierer 

mellom 4,9  og 7 meter. Bruksklasse er registrert til BK10 50 tonn, og maks 

vogntoglengde 19,50 meter. Det er registrert 10 trafikkulykker langs vegen i 

Statens vegvesen sin database. Den sist registrerte var i 2018, men ingen i 

avkøyringa til Hillestadneset. Det er ikkje lagt til rette for fortau/gang og sykkelveg 

langs Høylandsbygdvegen.  

Det siste strekket fram til næringsområdet er kommunalveg, Røysanes- og 

Slettanesvegen (KV1044 og KV1037). Bruksklasse er registrert til BK10 50 tonn, 

og maks vogn-toglengde 19,50 meter. Det er T-kryss mot Høylandsbygdvegen. 

Kryssløysinga er i tråd med HB N100 for hjørneavrunding (R=9), men avviker 

noko for vertikalgeometri (meir enn 3% fall). Det er eit oversiktleg og ope kryss 

med gode siktforhold. Avkøyring mellom Røysanes- og Slettanesvegen er i tråd 

med HB N100 for vertikalgeometri og hjørneavrunding mot sør (R=9). Hjørne-

avrunding mot nord er under R=9, men det er ingen næringstrafikk som skal 

denne retninga. Det er slake stigningsforhold på alle vegane, bortsett frå eit 

mindre strekk nærmast næringsområdet (maksimalt 12,5%). Det er etablert smalt 

fortau langs deler av Slettanesvegen og heile Røysanesvegen. Det er ukjent ÅDT 

på vegen. Trafikk langs kommunal veg er knytt til bustadar i området (ca. 40 hus 

x 3,5 turar = 140 ÅDT), samt etablert næringsområde, friluftsområde, butikk og 

småbåthamn. Ein vil i planarbeidet sjå nærmare på forventa ÅDT. Det er etablert 

busshaldeplass med busskur i krysset til fylkesvegen. 

Vegane har varierande breidde og det er etablert fortau fram til næringsområdet. 

Siktsoner, radius i kryss/avkøyringar, samt stigning på kommunal veg  fram mot 

fylkesvegen har god standard. Planframlegget vil medføre meir trafikk enn 

dagens situasjon. Slik ein vurderer det no, ser ein ikkje behov for utbetringar 

langs eksisterande vegar.  

- Transport på sjø: Ein god del av transport til/frå planområdet vil skje på sjø. Det 

er difor viktig med gode hamnetilhøve for manøvrering og ferdsel. Det er eit 

ankringsområde nord for planområdet (Høyland-bygd), og bileia Høylandssundet 

går i kant med planområdet i søraust. Bileia går mellom planområdet og 

navigasjonsinnretninga på Hillestadholmen. Ein vil tilpasse planane for utfylling 

til ålmenn ferdsel i området slik at dei ikkje vil vera til hinder for bruk av 

ankringsområde eller farleia forbi planområdet.  

- Fiskeriinteresser: Det er registrert fiskeplassar for både aktive og passive reiskap 

innanfor planområdet, samt låssettingsplass inne i Hillestadvika. Fiskeområda er 

relativt grovt teikna. Det er planlagt noko utfylling i sjø og etablere nye kaier 

nærmast på areala nærmast land. Det tiltaket som stikk lengst ut i sjøen er ny kai 

som er planlagt i samband med eksisterande og ny dokk. Verknad for 

fiskeplassane er arealbeslag av kai, fylling og fyllingsfot, samt verknadar av 

anleggsfasen. Samlokalisering med fiskeriinteressene er noko som planarbeidet 

vil vurdere.  

- Friluftsområde Slettaneset og småbåthamn i Hillestadvågen: I dag er det eit 

terreng- og vegetasjonsbelte mellom næringsområdet og registrert 

friluftsområdet Slettaneset og statleg sikra friluftsområde. Dei tilrettelagde 

aktivitetsområda er i hovudsak er knytt til indre/auste del av vågen. Tilkomst inn 

til Hillestadvågen for småbåtar skal haldast ope som det er i dag.  



 

Planen vil redusere grønt beltet mot friluftsområda. Planen skal sjå nærmasre på 

visuell verknad, samt påverknad av støy i anlegg- og driftsfase.  

- Forureina grunn: Halsnøy Dokk AS som driv med mekanisk overflatebehandling 

og verft har løyve til utslepp jf. Norske utslepp.no. Drifta følgjer gitt løyve og 

Statsforvaltaren har tilsynsansvar.  

Det er registrert to flatar i planområdet med grunnforureining: Halsnøy Dokk AS 

– land (id 4022-A) og sjø (id 11889-A) der begge førekomstane er klassifisert til 

påverknadsgrad 2, akseptabel forureining med dagens areal- og resipientbruk. 

Det har tidlegare vore dialog med Statsforvaltaren angåande landområdet og ein 

har dekka til desse forureina massane.  

Det er gjennomført ein tiltstandsvurdering av ureina sediment i sjøområdet 

utanfor næringsområdet, Resipientanalyse 19.12.2022. Sjå vedlegg. Denne 

konkluderer med: «Miljøgift nivået er høgst utanfor verfts-slipp området ved 

prøvestasjon 6. Her er det forhøga verdiar av kopar, sum PAH16 og TBT, og 

moderate nivå av bly og sink. Ved prøvestasjon 4 er det påvist forhøga verdi av 

kvikksølv og TBT, og moderate nivå av PAH16. Nivå av TBT er langt lavare enn 

påvist ved granskinga i 2009, men prøvane er tatt lengre ute i resipienten. Nivået 

av PAH16 i gult område er noko høgare ved denne granskinga enn i 2009, nivå 

av PAH16 i resipient er lavare og innanfor tilstand 2, god. Konsentrasjonen av 

tungmetall var størst i nærsona i 2009. I gult område er det kun sink som 

overskrid tilstand 2, god for tungmetalla. I resipienten var nivet av alle tungmetalla 

innanfor tilstand 2, god. 

Dersom det skal fyllast ut i sjø i sedimentområdet ved industriområdet som er 

markert med gult og akseptabel tilstand for sediment i forureiningsdatabasen, vil 

vi anbefale at det blir utarbeid ein risikovurdering av forureina sediment på 

bakgrunn av sedimentprøvane som er tatt i samband med denne granskinga. 

Dersom det skal utførast tiltak i Hillestadvågen, som utfylling i sjø eller endre 

bruksplan til meir følsamt arealbruk, vil vi anbefale at det blir tatt fleire 

sedimentprøvar i dette området, saman med ei risikovurdering av ureining i 

sediment. Dersom det skal utførast tiltak i nærleiken av badestranda mellom 

Slettaneset og Hillestadneset, som utfylling i sjø eller endre bruksplan til meir 

følsamt arealbruk, vil vi anbefale at det blir tatt». Potensiale for forureining er 

noko som planarbeidet må vurdere og sikre at vert akseptable.  

- Forureining, støy: Det har vore og er drive verftsindustri på området sidan 1970-

talet. Ein er ikkje kjent med at det har vore klagar knytt til støy av verksemda. 

Potensiale for støy er noko som planarbeidet må vurdere og sikre at vert 

akseptabelt. Det er planlagt gjennomført støyvurdering som del av planarbeidet.  

c) planlagt 
utbygging, anlegg 
og andre tiltak 

d) utbyggingsvolum 
og høgder 

Tiltaka planen vil legge til rette for er nye kaiar og 

opprusting av eksisterande kaiar, dokk og 

verkstad/industribygningar, sjå figur ovanfor 

(bokstav b)). Det er etablert kontorbygg på 

området som ein ønskjer å kunne pusse opp. I 

tillegg er det trong for overnattingsfasilitetar for 

skiftarbeidarar. Planen skal regulere byggegrense 

for bygningstiltak mot sjø. Ein vil også regulere 

type næringsaktivitet som er tillatt på området. 

Planen vil vidareføre eksisterande tilkomstveg, og 

føringar knytt til parkering på eigen grunn. 

Store deler av planområdet er sprengt ned til 

kainivå. Dagens reguleringsplan opnar for å 

kunne skyte ut meir areal, sjå figur til høgre som syner skraverte område ein ønskjer 

å planere på kainivå. Dette vil også ny reguleringsplan legge til grunn. I tillegg vil ein 

https://www.norskeutslipp.no/Templates/NorskeUtslipp/Pages/company.aspx?CompanyID=6390


 

å vurdere å ta ut noko meir enn dagens planverk opnar for lengst søraust, sjå figur til 

høgre med mørk lilla farge. Førebels masseberekning viser eit uttak på om lag 

130.000 m3. Uttaket er for å klargjere areala for næringsverksemd, og har ikkje eit 

kommersielt formål. Massane vil i hovudsak nyttast internt på næringsområdet for 

planering, opprusting og mindre utfyllingar i sjø. Eventuell masseoverskot vil verta 

frakta ut av området og nyttast til samfunnsnyttige tiltak. Forholda til massehandtering 

vil verta utgreia som del av planarbeidet.  

 

Dagens reguleringsplan opnar for bygg med maksimal gesimshøgd på 20 meter. Ein 

del av dagens bygningar er høge industrihallar, opp mot ca. 25 meter høgde. Dette 

vil framtidig aktivitet på området også trenge. Ein ser i dag for seg at planen vil legge 

til grunn maksimal høgde på bygg til 25-30 meter høgde. I tillegg vurderer ein å kunne 

etablere hall over eksisterande dokk som treng noko meir høgde. Ein vil i 

planprosessen vurdere om det er naturleg å differensiere på byggehøgdene internt 

på næringsområdet. Næringsområda som er på kainivå ligg i dag på ca. kote +2. 

Dette vil ein vidareføre i planen. I følgje sehavnivå.no vil sikkerheitsklasse 3 med 

klimapåslag vera 196 cm over NN2000.  

 

Ein vil legge opp til ein høg utnyttingsgrad, med utgangspunkt i at området er eit av 

få sjøretta næringsområde i kommunen og at ein vil sikre tilstrekkeleg rom for 

framtidig utvikling på området.  

e) funksjonell og 
miljømessig 
kvalitet 

Sjå tekst ovanfor, bokstav b for forureina grunn og støy.  

 

Planframlegget er knytt til etablert industriområde med maritim verksemder. Dette vil 

planen vidareføre, og det vil vera kaiar, dokkar og industribygg på området. Ein har i 

seinare tid rydda opp på området, då det har vore lagra ein del eldre utstyr/materiale 

etc. Ein ønskjer at området skal framstå som eit ryddig næringsområde for 

nærmiljøet, samstundes skal området vera eit fungerande industriområde.  

 

Industriaktivitet som  krev utsleppsløyve vil verta søkt om til forureiningsmynde, slik 

det også er i dag.  

f) verknader av 
tiltaket på, og 
tilpassing til, 
landskap og 
omgjevnader 

Store deler av planområdet er etablert industriområde med kai, dokk og industribygg. 

Ein ønskjer å opne for å sprenge ut deler av grøntområda mot søraust og sørvest, 

utvide kaiareal og etablere ny dokk og industrihallar. Det høgaste punktet søraust for 

planområdet vil ikkje verta endra av planframlegget (ca. kt. +34), denne er sikra i 

gjeldande plan som grønt-område. Næringsområdet vil vekse noko ut i sjø og verta 

større. Verknaden vil truleg vera noko avgrensa med omsyn til tiltaka som allereie 

finst på området. Det vil verte utarbeida illustrasjonar som grunnlag for å vurdere 

landskapsverknadane.  

 

 

 

 

Bilde:  

Illustrasjon av 

nye tiltak innanfor 

planområdet. 

Tidleg utkast som 

kan verta endra 

ila prosessen 

(kjelde: Proled). 

 



 

g) planstatus: forhold 
til kommuneplan, 
gjeldande 
reguleringsplanar 
og retningslinjer, 
og pågåande 
planarbeid 

Landområdet er regulert til næringsføremål (BN79) og LNF i gjeldande kommuneplan 

(2018), samt synt med bestemmelsesområde #A. Område med #A gir at regulerings-

planar skal gjelda saman med kommuneplanen, og dersom det er motstrid mellom 

KPA og reguleringsplan, gjeld kommuneplanen sine føringar som t.d. med 

byggegrense mot sjø. Det er sett byggegrense mot sjø i kommuneplanen, i føremåls-

grensa til næringsområdet. Sjøområdet er regulert til bruk og vern av sjø og vassdrag, 

samt Ferdsel (VFE11-12).  

 
 

I forslag til ny kommuneplan på høyring er areala for næringsføremål utvida, sjå figur 

under, eksisterande NÆ31 og utvida areal NÆ28. Landareala er del av faresone 

H390_34 (fare for skred, kvikkleire). Sjøområdet er avsett til ferdsel, FE216 og FE218, 

samt bruk og vern av sjø og vassdrag.  

 
 



 

Deler av planområdet er omfatta av reguleringsplanen Slettaneset, Høylandsbygd, 

del av bnr. 202, vedteke 10.01.1980. Landområdet er regulert til industri 

(skipsbyggeri) samt eit mindre areal til friluftsområde. Sjøområda er regulert til vatn. 

Planområdet grensar til areal regulert til friluftsområde, parkbelte og bustadføremål i 

sør/søraust. Planen opnar for industribygg med tilhøyrande anlegg, maksimal 

gesimshøgd på 20 meter, 1 parkeringsplass per 50 m2 golvflate og nødvendig plass 

for av- og pålessing.  

 

 
 

Ein kjenner ikkje til at det er pågåande planarbeid i nærområdet, utover revisjon av 

dagens kommuneplan.   

h) vesentlige 
interesser som 
vert rørt av 
planinitiativet 

Planområdet på land er i stor grad planert og opparbeida. Areala i søraust er 

naturområde. Sjøområda er i stor grad prega av næringsaktiviteten i området og nytta 

til ferdsel og hamn.  

 



 

 

I søk i kjente databasar finn ein få kartfesta interesser eller verdiar innanfor plan-

området, men det er ein del registreringar i nærområdet.  

 

Kulturminne: Ingen kulturminne 

innanfor planområdet. Nokre kjente 

automatisk freda kulturminne sør og 

søraust for planområdet med delvis 

sikt til planområdet.  

 

 

 

 

 

 

Friluftsliv: Ingen registrerte frilufts-

område innanfor planområdet. 

Område kring Hillestadholmen aust 

for planområdet, Langaneset nord-

vest for planområdet og Slettaneset 

sørvest for planområdet er registrert 

som friluftsområde. Slettaneset er i 

tilegg eit statleg sikra friluftsområde. 

Alle områda er knytt til strandsona og 

sjøområde. Alle har sikt til plan-

området.  

 

Naturmangfald: Det er ikkje verna 

naturområde, naturtypar på land, 

funksjonsområde for artar innanfor 

planområdet. I sørvestleg del i plan-

området er det ein marin naturtype-

førekomst av bløtbunnsområde med 

verdi lokale viktig (lys grønt omriss  i 

kartet). Førekomsten strekk seg 

langs land frå Hillestadneset sør til 

Tveito (ca. 1,6 km).  

Planområdet i sjø overlappar med 

registrert gytefelt for torsk, 

Halsenøya nord (brun skravur i 

kartet). Dette er klassifisert av HI i 2019 som lokalt viktig gytefelt (verdi 3). I tillegg 

overlappar deler av sjøområdet i aust  med oppvekst/beiteområde for kysttorsk (mørk 

grøn skravur). 

Planområdet er del av kystvassførekomsten Høylandsundet-nord. Den økologiske 

miljøtilstanden er klassifisert som god (låg presisjon), og dårleg kjemisk miljøtilstand 

(låg presisjon). Den kjemisk tilstanden er i hovudsak grunna punktutslepp frå industri. 

 

Landskap: Store deler av planområdet er knytt til etablert industriområde som ligg på 

eit nes på Halsnøy. Sør/søraust og nordvest for planområdet er det etablert bustadfelt 

(Røysaneset og Langaneset). I indre del av Hillestadvika er det etablert 

næringsverksemd knytt til båtverkstad og småbåthamn. Det er ein del dyrka mark og 

spreidd busetnad i områda sør for planområdet.  



 

 
Planområdet er del av landskapstypen Ope fjordlandskap med busetnad/ 

infrastruktur, jf. NiN landskap. I følgje rapporten Verdivurdering av landskap (2011) 

er planområdet del av Høylandssundet, ytre fjordbygder på Vestlandet, middel breie 

fjordløp, med verdi vanleg førekommande landskap i lokal samanheng.   

 

Naturressursar: Det er ikkje registrert 

jordbruksinteresser innanfor plan-

området.  

Det er registrert fiskeplassar i sjø inn-

anfor planområdet. Fiskefelt med 

aktive og passive reiskap har same 

avgrensing. 

- aktive reiskap (rosa skravur), 

fiske etter sei, sild, makrell og 

brisling.  

- passive reiskap (brun skravur), 

garnfiske etter sei og lyr, samt 

teinefiske etter krabbe. Fiskefeltet er omtala: Hele området er et rikt fiskefelt som 

benyttes til fiske med flere typer passive redskap etter flere artstyper. Om 

sommer foregår mye fritids-/turistfiske i område. Gyteområder torsk i området. 

- To låssettingsplassar Hillestadvågen (rød farge), nytta til sild, makrell og brisling. 

 

Kystsone/strandsone:  

Heile planområdet ligg innanfor 100-

metersbeltet mot sjø. Store deler er 

definert som utilgjengeleg pga. 

etablerte bygg og tiltak.  

Det er eit ankringsområde nord for 

planområdet (Høylandbygd), og 

bileia Høylandssundet går i kant 

med planområdet i aust. Bileia går 

mellom planområdet og naviga-

sjonsinnretninga på Hillestad-

holmen.  
 



 

Næring- og samfunnsinteresser: Planen er knytt til etablert industriområde som er 

ønskjeleg å ekspandere og utvikle. Det er trong for føreseielege prosessar og gode 

rammevilkår. Planen vil medføre sysselsetjing i samband med oppgraderingar, 

nyetableringar og i driftsfase, samt ringverknadar for tilgrensande bransjar og 

serviceverksemder.  

i) samfunnsikkerheit 
og risiko. Gjer 
greie for aktuell 
risiko og 
sårbarheit for 
område. 

I søk i kjente databasar finn ein at planområdet ikkje er innanfor aktsemdsområde for 

flaum eller skred. Forhold til auka havnivå og stormflo viser at ein mindre del av 

området potensielt vil verta overfløymd ved stormflo dimensjonert for 2050 og intervall 

200 år.  

 

Planområdet ligg under marin grense og det er såleis potensiale for kvikkleireskred. 

Områdestabilitet må vurderast. Store deler av området er næringsområde planert på 

fjell, og andre område er gamal utfylling på sjøbotn der det ikkje er teikn til ustabilitet.  

 

Nærmaste brannstasjon er i Sæbøvik, og på Husnes. Det er god tilkomst til området 

via eksisterande vegar.  

 

Det er ikkje gjennomført støykartlegging knytt til dagens eller tidlegare drift på 

området. Sjå også tidlegare i dokumentet bokstav b. Planområdet er ikkje utsett for 

vegstøy.  

 

Det er registrert forureina grunn i området, sjå tidlegare i dokumentet bokstav b. 

j) offentlige organer 
og andre 
interesserte som 
skal varsles om 
planoppstart 

Statsforvaltaren i Vestland, Vestland fylkeskommune, NVE, Kystverket, 

Fiskeridirektoratet, Statens vegvesen, Bergen og omegn friluftsråd. 

 

Tilgrensande naboar og alle bebuarar på Røysaneset, samt Høylandsbygd Bygdelag. 

k) prosesser for 
samarbeid og 
medverknad frå 
fagmyndigheter 
som vert rørt, 
grunneigarar, 
festere, naboar og 
andre som vert 
rørt. 

I arbeidet med detaljreguleringa er det ønskjeleg med medverknad frå ulike grupper 

som har interesse av planarbeidet, i samsvar med krav til medverknad i plan- og 

bygningslova. Det er ønskjeleg å ha tett dialog med kommunen og andre offentlege 

aktørar undervegs i planarbeidet for å avklare problemstillingar og løysingar.  

 

Ein vil som minstekrav halde seg til pbl. sine krav til medverknad, kunngjeringar og 

høyringar, men det er også aktuelt å kalle inn naboar og andre interessentar til 

informasjonsmøte i løpet av planprosessen. Dette for å sikre god dialog, og såleis 

redusere potensiale for interessekonfliktar. 

i) vurdering av om planen er omfatta av forskrift om konsekvensutredninger, og korleis krava i tilfelle vil 
kunne verta ivaretekne. 
 
Forskrift om behandling av private forslag til detaljregulering etter pbl. gir at ein i planinitiativet skal 

vurdere  om planen er omfatta av forskrift om konsekvensutgreiingar, og korleis krava i tilfelle vil kunne 

bli ivaretatt. Forskrift om konsekvensutgreiing § 4 gir at forslagsstillaren skal vurdere om planen vert 

omfatta av §§ 6-8.  

 
§ 6 b): Planar og tiltak etter andre lover som alltid skal konsekvensutgreiast og ha planprogram, ref. 
vedlegg I. Unntak frå dette er reguleringsplanar der det konkrete tiltaket er konsekvensutgreidd i ein 
tidlegare plan, og der framlegg til reguleringsplan er i samsvar med denne planen.  
 
Vurdering 
Det må vurderast om reguleringsplanen vert omfatta av § 6 b), då det samla vil verta regulert for 
næringsbygg med over 15.000 m2 bruksareal (vedlegg I pkt. 24) og hamn og hamneanlegg med skip på 
over 1350 tonn kan segle og anløpe (vedlegg I pkt. 8b). Dagens bygningsmasse innanfor planområdet 
utgjer om lag 17 daa, medan dei nye tiltaka vil vera under 15.000 m2  bruksareal. Skipsverftet og hamna 
er ikkje ei nyetablering og større båtar over 1350 tonn seglar og har anløp til området allereie i dag. Det 

https://lovdata.no/dokument/SF/forskrift/2017-06-21-854


 

utvida næringsføremålet og hamneområdet er konsekvensutgreia i samband med revisjon av 
kommuneplanen sin arealdel (innspelet til KPA er om lag 104 dekar knytt til næringsføremål). Ein ønskjer 
å drøfte med planavdelinga om planen utløyser krav om KU og planprogram etter § 6b. 
 
§ 7: Planar og tiltak etter andre lover som alltid skal konsekvensutgreiast, men ikkje ha melding, ref. tiltak 
i vedlegg II som vert handsama etter energi-, vassressurs- eller vassdrags-reguleringsloven, eller skal 
vedtakast av eit departement. 
 
Vurdering 
Planen er vurdert å ikkje komme under tiltak i § 7. 
  
§§ 8 og 10: Planar og tiltak etter andre lover som alltid skal konsekvensutgreiast, dersom planen får 
vesentlege verknadar etter §10, men ikkje ha planprogram, ref. vedlegg II. Unntak frå dette er 
reguleringsplanar der det konkrete tiltaket konsekvensutgreia i ein tidlegare plan og der framlegg til 
reguleringsplan er i samsvar med denne planen. 
 
Vurdering 
Reguleringsplanen ein her fremjar vert omfatta av § 8 a) då det vil verta regulert for skipsverft (vedlegg II 
pkt. 4 bokstav g) og delvis utviklingsprosjekt for industriområde (vedlegg II pkt. 10 bokstav a). Samstundes 
er området i tråd med tidlegare reguleringsplan og det utvida næringsarealet er konsekvensutgreidd som 
del av revisjon av kommuneplanen sin arealdel.  
 
Planforslaget vil i hovudsak vil vera i tråd med gjeldande reguleringsplan og overordna gjelande og forslag 
til ny kommuneplan. Ein vurder likevel at planen utløyser krav om konsekvensutgreiing pga. området vert 
regulert til skipsverft og planen vil potensielt ha vesentlege verknadar for ferdsel på sjø, marint 
naturmangfald, fiskeriinteresser, strandsone og potensiell forureining. Aktuelle tema for 
konsekvensutgreiinga er:  
- Naturmangfald (verknadar for kjente registreringar og vassmiljø)  
- Landskap (verknadar for busetnad, fjern- og nærverknad) 
- Friluftsliv (verknad for bruk av områda, visuelt og opplevingsverdi) 
- Naturressurser: Fiskeri (verknad for kjente fiskeplassar og låssettingsplassar) 
- Transport (verknad av auka trafikk på land og for sjøvertsferdsle) 
Ein vurderer at fagtema forureining (støy og grunnforhold) vil verta implementert i tema naturmangfald, 
friluftsliv og fiskeri.  
 
Andre aktuelle fagtema som kulturminne, naturressurs jordbruk, folkehelse, barn og unge, ROS-analyse 
etc. vil vera del av planomtalen, jf. pbl. §§ 4-2 og 4-3 

 
I tabellen under er vurderingane våre etter kriterium i § 10 satt opp. 

Kriterium § 10 Førebels vurdering 

Eigenskapar ved planen eller tiltaket omfattar: 

storleik, planområde 
og utforming 

I hovudsak er planen i tråd med kommune- og reguleringsplan, med unntak av 

utvida næringsføremål i sjø som er i tråd med forslag til ny kommuneplan, 

sjøareal til ferdsel og hamn (manøvreringsareal), samt eit mindre areal i søraust 

regulert til friluftsføremål. Planområdet er stort då ein har teke med store 

område i sjø. Det vil verta planlagt for større tiltak som lagerhallar, dokk og kai, 

på eit område som i dag også vert nytta som maritimt næringsområde.  

bruken av 
naturressurser, særlig 
arealer, jord, mineral-
ressurser, vann og 
biologiske ressurser 

Sjå omtale over bokstav h). Store deler av arealet er regulert til næringsføremål. 

Det er ikkje dyrka mark eller skogsressursar innanfor planområdet. Det er 

registrert fiskeriinteresser innanfor planområdet, samt gytefelt og 

oppvekstområde for torsk og marine naturtypar. 



 

avfallsproduksjon og 
utslepp 

Det er planlagt maritim næringsverksemd på området, med tilhøyrande løyve til 

forureining etter forureiningslova. Dette vil framleis vera aktuell verksemd i 

området.  

risiko for alvorlige 
ulykker og/eller 
katastrofer 

Ikkje aktuell ettersom nye bygningar og anlegg skal prosjekterast etter TEK17. 

Det skal gjennomførast ROS-analyse i planarbeidet. 

 

Lokalisering og påvirkning på omgivelsene omfatter en vurdering av om planen eller tiltaket kan medføre 

eller komme i konflikt med: 

verneområda etter naturmangfoldloven 
kapittel V eller markaloven § 11, utvalgte 
naturtyper (naturmangfoldloven kapittel VI), 
prioriterte arter, vernede vassdrag, 
nasjonale laksefjorder og laksevassdrag, 
objekter, områder og kulturmiljø fredet etter 
kulturminneloven 

Sjå omtale over bokstav h).  

Ikkje aktuelt då slike verdiar ikkje er registrert i området. 

truede arter eller naturtyper, verdifulle 
landskap, verdifulle kulturminner og kultur-
miljøer, nasjonalt eller regionalt viktige 
mineralressurser, områder med stor betyd-
ning for samisk utmarksnæring eller rein-
drift og område som er særlig viktige for 
friluftsliv 

Sjå omtale over bokstav h).  

Det er registreringar i nærområdet (friluftsområde, gyte og 

oppvekstområde for torsk og marine naturtype). Tiltaka 

planen fremjar vil ikkje vera i direkte arealkonflikt med 

naturtype registrering, men deler av planlagt kaiområde 

overlappar med oppvekstområde og gytefelt. 

statlige planretningslinjer, statlige planbest-
emmelser eller regionale planbest-
emmelser gitt i medhold av plan- og 
bygningsloven av 27. juni 2008 nr. 71 eller 
rikspolitiske bestemmelser eller riks-
politiske retningslinjer gitt i medhold av 
plan- og bygningsloven av 14. juni 1985 nr. 
77. 

Planen ligg innanfor 100-metersbeltet mot sjø. Statlige 

planretningslinjer for differensiert forvaltning av strand-

sonen langs sjø (SPR) er aktuell. Ein vurderer at ein i mindre 

grad er i konflikt med SPR då arealet er eit etablert 

næringsområde og ein vil satse på utvikling av dette området 

framfor å ta i bruk nye strandområde. Arealet vil verta 

prioritert for maritim verksemder som må liggje til sjø 

(skipsverft, kai og dokk).  

I tråd med Statlig planretningslinje for klima- og energi-

planlegging og klimatilpassing, samt Statlige planretnings-

linjer for samordnet bolig-, areal- og transportplanlegging 

(tilpasset regionale forhold). Dette med bakgrunn i at 

området i dag er nytta som næringsområde, og ein utviklar 

og foredlar det vidare i staden for å ta i bruk nye område. Det 

vil framleis vera  ein grøn buffer mot bustadfeltet i sør.  

Ikkje aktuell; Rikspolitiske retningslinjer for vernede vass-

drag. Med tanke på barn- og unges interesser, er det ikkje 

areal for leik i området, og det er ikkje nødvendig å skaffe 

erstatningsareal. Barn- og unges interesser i planlegginga, 

jf. rikspolitiske retningslinjer, skal takast i vare. 

større omdisponering av områder avsatt til 
landbruks-, natur- og friluftsformål, samt 
reindrift eller områder som er regulert til 
landbruk og som er av stor betydning for 
landbruksverksemd 

Planen omdisponerer ikkje dyrka, dyrkbar mark eller LNFR-

areal.  

økt belastning i områder der fastsette miljø-
kvalitetsstandardar er overskride 

Ein er ikkje kjent med at miljøkvalitetsstandardar er over-

skride utover at kjemisk miljøtilstand i kystvassførekomsten 

https://www.regjeringen.no/no/dokumenter/t-1078-vernede-vassdrag/id425432/
https://www.regjeringen.no/no/dokumenter/t-1078-vernede-vassdrag/id425432/


 

er klassifisert som dårleg. Det er forureina sjøsediment 

innanfor planområdet. Verknadar av tiltaka må vurderast og 

planen må sikre at tiltaka gir vert akseptable verknadar. 

konsekvensar for befolkninga si helse, for 
eksempel som følge av vatn- eller luft-
forureining 

Det er etablert bustadfelt sør og vest for planområdet. Det 

har vore og er drive verftsindustri på området sidan 1970-

talet. Ein er ikkje kjent med at det har vore klagar knytt til 

støy av verksemda. Potensiale for støy er noko som 

planarbeidet må vurdere og sikre at vert akseptabelt. 

vesentleg forureining eller 
klimagassutslepp 

Den maritime verksemda knytt til skipsverft, kai og dokk kan 

potensielt medføre forureining. I tillegg er det kjent at land 

og sjøområdet er forureina av tidlegare aktivitet på området. 

Det er ikkje detaljerte planar på dette stadiet, men maritim 

industri generelt kan medføre eit potensiale for forureining 

av drifta.  

risiko for alvorlige ulykker som en følge av 
naturfarer som ras, skred eller flom 

Området er omfatta av aktsemdområde for kvikkleire, og 

grunnforholda skal kartleggast som del av planarbeidet. 

 
 

I tillegg ønskjer ein at det gjerast greie for: 

Kva for eit infrastrukturtiltak 

(teknisk og grøn infrastruktur) er 

tenkt regulert og opparbeidd 

- Vidareføring av tilkomstveg (kommunal og fylkeskommunal) 

- Vidareføring av etablert VVA-anlegg. Uendra eigar forhold.  

- Oppgradering og ny kai, dokk og utfylling i sjø. Private tiltak 

 

Om offentlege vatn- og 

avløpsleidningar vert rørt 

Det er ikkje offentleg avløp i området.  

Kommunalt vatn kjem inn til næringsområde i ledning langs hovudvegen. 

Inne på næringsområdet er det private anlegg/løysingar.  

Kva ligg føre av kartlegging, t.d. 

grunnundersøkingar og 

arkeologiske undersøkingar, per 

i dag 

Djupekartlegging av sjøområdet 

Forureining: Tilstandsvurdering av ureina sediment i sjøområde utanfor 

industriområde i Høylandsbygd. Resipient analyse, 19.12.2022 

Det er ikkje gjennomført grunnundersøkingar på land eller arkeologiske 

undersøkingar per i dag.  

Om det er spesielle 

undersøkingar som bør gjerast 

som ein del av planarbeidet 

- Moglegheit for kaianlegg, dokk og utfylling i sjø. Verknadar av desse 

tiltaka i sjø, spesielt for fiskeri, ferdsel og marin naturtype. Også med 

tanke på forureina massar i sjø.  

- Områdestabilitet: Geoteknisk undersøking av området, land og sjø 

- Modellering for å syne landskapsverknadar  

- Masseberekning og -handtering 

- Støyvurdering for anlegg- og driftsfase 

 

Grunneigarar, rettighetshavere 

innanfor planavgrensinga 

Det er to grunneigarar innanfor området som har leigeavtalar med 

forskjellige firma.  

Ein vurdering av kva planen kan 

tilføre området av kvalitetar for 

naboar/ omgjevnader/ nærmiljø. 

- Aktivitet og arbeidsplassar 

- Aktiv bruk av området som fremjar at området vert halde i hevd og 

ryddig 

- Potensielt tilflyttarar 

 


